
Bosna i Hercegovina

Federacija Bosne i Hercegovine

Kanton Središnja Bosna / Srednjobosanski kanton

KANTONALNI SUD NOVI TRAVNIK

Broj: 06 0 K 001395 09 K

Novi Travnik, 29.10.2009. godine

U IME FEDERACIJE BOSNE I HERCEGOVINE!


Kantonalni sud Novi Travnik, u vijeću sastavljenom od sudaca Slavko Marić - predsjednik vijeća te Mehmedalija Huseinović i Mirjana Grubešić - članovi vijeća, uz sudjelovanje zapisničara Bose Zlatunić, u kaznenom predmetu protiv optuženika ADMIRA REBIHIĆA zv. „Dado“ zbog kaznenog djela „teška djela protiv sigurnosti javnog prometa“ iz člana 336. stavak 2. KZ F BiH u svezi sa čl. 332. st. 1 istog zakona, postupajući po optužnici Kantonalnog tužilaštva Travnik broj Kt-166/09 od 6.5.2009. godine, nakon glavnog i javnog pretresa održanog dana 26.10.2009. godine, na kojem su nazočani bili optuženik i njegov branitelj advokat Sead Agić iz Travnika, zastupnik optužnice kantonalni tužitelj Kantonalnog tužiteljstva Travnik Mijo Dujmović, te oštećeni Mehmedalija Patković, po obavljenom vijećanju i glasanju dana 29.10.2009. godine donosi a predsjednik vijeća javno objavljuje slijedeću:
P  R  E  S  U  D  U

Optuženi:


ADMIR REBIHIĆ zv. „Dado“, sin Zahida, ostali podaci kao u spisu,  
K R I V     J E

što je:


Dana 16.11.2008. godine, oko 01,55 sati, na magistralnom putu M-5 Kaonik-Travnik, u mjestu Krčevine – općina Vitez, u neposrednoj blizini firme „Vujević Company“ i firme  „Kesten“, upravljajući putničkim motornim vozilom marke „Ford Eskord“ registarskih oznaka 537-M-303, kojem je dana 24.05.2008. godine istekla registracija, krečući se iz pravca Kaonika u pravcu Travnika, protivno odredbama čl. 172 st. 1, čl. 207 st. 1, čl. 174 st. 1 i 2 te čl. 44 st. 1 Zakona o osnovama sigurnosti prometa na cestama u BiH /“Sl.glasnik BiH“ br. 6/06/, vozio bez položenog vozačkog ispita, u alkoholiziranom stanju sa koncentracijom alkohola u krvi od 0,77 promila, te bezobzirno vozeći nedopuštenom brzinom od 101 km/h i pored istaknutog prometnog znaka ograničenja brzine na 50 km/h, svjestan da u takvom stanju i pri toj brzini može izazvati opasnost za učesnike u prometu i pristajući na tu opasnost, zbog čega je u jednom momentu, a nakon mimoilaženja sa nepoznatim vozilom koje mu je dolazilo iz suprotnog pravca, izgubio kontrolu kretanja nad svojim vozilom te se zanio po lijevoj prometnoj traci, zatim po zemljanoj bankini gdje je potom došlo do izlijetanja vozila lijevo van kolovoza po livadi pa sve do mjesta prevrtanja na krov vozila i zaustavljanja u dužini od 47 metara, od kojeg udara su saputnici u njegovom vozilu zadobili ozljede i to: Jasmin Patković teške tjelesne ozljede u vidu nagnječenja poglavine i nagnječno-guljotinsku ranu iznad lijevog oka, nagnječenja grudnog koša, prijeloma desne lopatične kosti, nagnječenja u području desnog kuka; Namir Rebihić lake tjelesne ozljede u vidu nagnječenja grudnog koša, a Amel Patković teške tjelesne ozljede u vidu krvarenja u moždane komore, prijelome kostiju krova i baze lobanje, licne kosti sa desne strane, prijelom trupa II i III slabinskog pršljena, od kojih ozljeda je isti preminuo dana 10.12.2008. godine u Kliničkom centru u Sarajevu, a na vozilu je pričinjena totalna materijalna šteta, 

čime je počinio kazneno djelo „teška djela protiv sigurnosti javnog prometa“ iz člana 336. stavak 2. KZ F BiH u svezi sa čl. 332. st. 1 istog zakona,    

pa ga sud primjenom navedene zakonske odredbe, kao i uz primjenu odredbe čl. 42, čl. 43, čl. 49 st. 1, čl. 50 točka b/, čl. 51 st. 1 točka d/ KZ F BiH, te uz primjenu odredbe čl. 300 ZKP-a F BiH
O S U Đ U J E

na kaznu zatvora u trajanju od osam /8/ mjeseci


Oštećenik Mehmedalija Patković se primjenom odredbe čl. 212 st. 3 ZKP-a F BiH sa imovinskopravnim zahtjevom upućuje na parnični postupak.


Troškove kaznenog postupka sukladno odredbi čl. 202 st. 1 ZKP-a F BiH snosi optuženik a visina istih će naknadno biti određena posebnim rješenjem predsjednika raspravnog vijeća.

Zapisničar                                                                          Predsjednik vijeća, sudac
Bosa Zlatunić                                                                                 Slavko Marić           

